
«ՆԱԽԱԴՊՐՈՑԱԿԱՆ ԿՐԹՈՒԹՅԱՆ ՄԱՍԻՆ ՕՐԵՆՔՈՒՄ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ», «ՆԱԽԱԴՊՐՈՑԱԿԱՆ ԿՐԹՈՒԹՅԱՆ ՄԱՍԻՆ ՕՐԵՆՔՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» 2020 ԹՎԱԿԱՆԻ ՄԱՅԻՍԻ 6-Ի ՀՕ-267-Ն ՕՐԵՆՔՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՕՐԵՆՔՆԵՐԻ ՆԱԽԱԳԾԵՐԻ 


1. Միջոցառման իրականացման անհրաժեշտությունը և նպատակը.

Նախագծի ընդունման անհրաժեշտությունը պայմանավորված է ՀՀ կառավարության 2021 օգոստոսի 18-ի N 1363-Ա որոշմամբ հաստատված՝ ՀՀ կառավարության  ծրագրի «4.3 ԿՐԹՈՒԹՅՈՒՆ» բաժնի 4-րդ պարբերությամբ սահմանված կետերի պահանջների կատարմամբ:
2. Կարգավորման ընթացիկ իրավիճակը և առկա խնդիրները.
Ներկայացված նախագծով առաջարկվում է լրացումներ և փոփոխություններ կատարել «Նախադպրոցական կրթության մասին» օրենքի ներքոնշյալ կարգավորումներում.
· երեխայի՝ կրթության և զարգացման առանձնահատուկ պայմանների կարիք
· նախադպրոցական ուսումնական հաստատության մանկավարժական աշխատողի վերապատրաստում
· նախադպրոցական ուսումնական հաստատության ղեկավարման իրավունքի (հավաստագրի) ստացում
· նախադպրոցական կրթական ծրագրեր, այդ թվում՝ նախադպրոցական ծառայություններ իրականացնող կազմակերպությունների լիցենզավորում:
Միևնույն ժամանակ՝ հիմք ընդունելով ՀՀ կառավարության N 43 նիստի արձանագրության 23.3 կետի պահանջը՝ Կրթության պետական կառավարման լիազորված մարմնի լիազորությունները սահմանող դրույթներում:

3. Առկա խնդիրների առաջարկվող լուծումները. 
· Հայաստանի Հանրապետությունը համընդհանուր ներառական կրթությունը հռչակել է որպես յուրաքանչյուր երեխայի կրթության իրավունքի ապահովման երաշխիք։ Նախագծի ընդունմամբ ակնկալում է կարգավորել նախադպրոցական կրթական աստիճանում կրթության և զարգացման առանձնահատուկ պայմանների կարիք ունեցող երեխաների կրթության կազմակերպման հետ առնչվող հարցերը, ինչպես նաև մանկավարժահոգեբանական աջակցության ծառայությունների տրամադրումը։ Խոսքը, մասնավորապես, տարբեր մակարդակներում գործառույթների և պատասխանատվությունների հստակ բաշխման, կրթական  առանձնահատուկ պայմանների կարիքի առավել հասցեական սահմանման և գնահատման մեխանիզմների ներդրման մասին է։ 
·  Նախադպրոցական ուսումնական հաստատությունների խմբերի և հաստիքների թվով պայմանավորված՝ մանկավարժական աշխատողների թվի տարբր լինելու հանգամանքը հաշվի առնելով առաջարկվում է հստակեցնել նաև պարտադիր վերապատրաստման՝ հինգ տարին մեկ լինելու հանգամանքը: 
· Իրականացված վերլուծության համաձայն համայնքային նախադպրոցական ուսումնական հաստատությունների տնօրենների շուրջ 65 %-ը պաշտոնավարում է անորոշ ժամկետով պայմանագրերի հիման վրա, ինչը չի բխում «Նախադպրոցական կրթության մասին» օրենքի 19-րդ հոդվածի տրամաբանությունից և անհավասար պայմաններ է ստեղծում դաշտում: Առաջարկվում է նաև հանել նախադպրոցական ուսումնական հաստատության ղեկավարման իրավունքի (հավաստագրի) ստացմանը նախորդող պարտադիր վերապատրաստման պահանջը:
· «ՀՀ կառավարության 2009 թվականի հուլիսի 9-ի N 808-Ն որոշման մեջ փոփոխություններ և լրացումներ կատարելու մասին» ՀՀ կառավարության N 1480 որոշման՝ 2022 թվականի սեպտեմբերի 22-ին ընդունվելու հանգամանքով պայմանավորված՝ առաջարվում է «Նախադպրոցական կրթության մասին» օրենքի 11-րդ հոդվածի 6-րդ մասով սահմանված լիցենզիայի ստացման համար դիմելու վերջնաժամկետ սահմանել 2023 թվականի դեկտեմբերի 10-ը:

Իրավական ակտի մշակման գործընթացում ներգրավված ինստիտուտները, անձինք՝ Կրթության, գիտության, մշակույթի և սպորտի նախարարություն:


    «Նախադպրոցական կրթության մասին օրենքում լրացումներ և փոփոխություններ կատարելու մասին» Հայաստանի Հանրապետության օրենքի նախագծի ընդունումը նախատեսում է պետական բյուջեի ծախսերի ավելացում:

Կապը ռազմավարական փաստաթղթերի հետ
Միջոցառման անհրաժեշտությունը բխում է ՀՀ կառավարության 2021 օգոստոսի 18-ի
թիվ 1363-Ա որոշմամբ հաստատված ՀՀ կառավարության  ծրագրի «4.3 ԿՐԹՈՒԹՅՈՒՆ» 
բաժնի  4-րդ պարբերության 3-րդ կետից,  «Հայաստանի Հանրապետության կրթության մինչև 2030 թվականը զարգացման պետական ծրագրի» հավելվածի 2-րդ՝ «Կրթության առկա վիճակը և հիմնախնդիրները» գլխի 3-րդ, 4-րդ և 5-րդ կետերով սահմանված թիրախային արդյունքների ցուցանիշի ապահովման պահանջից:  
